
CSN/Иргэний нийгэм одоо/ төслийн загваруудыг хэрхэн ашиглах вэ?

· [Байгууллага] –Үүнийг байгууллагынхаа бүтэн, эсвэл товчилсон нэрээр солино уу.
· Бүх мэдээллийг өөрийн байгууллагын нөхцөл байдал болон хууль эрх зүйн шаардлагад нийцүүлэн хянах хэрэгтэй.
· Шараар тодруулсан хэсэг нь зааварчилгаа, эсвэл танд хэрэгтэй байж болох бусад баримт бичгийн холбоосыг илэрхийлнэ. Тодруулсан бичвэрийн эхэнд болон төгсгөлд */од/ тэмдгээр тэмдэглэсэн.
Энэхүү баримт бичгийг ашигласнаар та энд/доор дурдсан нөхцөлүүдийг дагаж мөрдөхийг зөвшөөрч байгаа болно:
https://www.civilsocietynow.org/terms-and-conditions


ЭНЭХҮҮ БОДЛОГЫН БАРИМТ БИЧГИЙН ЭЦСИЙН ХУВИЛБАРЫГ ХЭВЛЭХЭЭС ӨМНӨ  
ЭНЭ ХУУДАСНЫ БИЧВЭРИЙГ УСТГАНА УУ


[БАЙГУУЛЛАГА] ЁС ЗҮЙН ДҮРЭМ 
(ТББ-д санал болгох загвар)

*Захирлын илгээлтийг нэмэлтээр оруулж болно. Дүрмийн эхэнд захирлын илгээлт оруулах нь байгууллагын үнэт зүйл, дүрмийн ач холбогдлыг онцолж, байгууллагын ажилтнуудад цаашдын үйл ажиллагаанд дэмжлэг үзүүлдэг. Ийм илгээлтийн жишээг доор харуулав. “Ёс зүйн дүрэм“-д захирлын илгээлтийн дараах жишээг ашиглан засаж бичих, эсвэл оруулахгүй бол устгаж болно.*
Гүйцэтгэх захирал/үүсгэн байгуулагчийн илгээлт: Зөв ажил үйлс бол [Байгууллага] дахь бидний хамгийн чухал үнэт зүйлсийн нэг юм. Бид зорилтот бүлэг болон нийгэм, улс орныхоо иргэдийн амьдралыг сайжруулахад дэмжлэг үзүүлэхийн тулд өдөр бүр шаргуу ажилладаг. Ажил үйлсийг зөв хийнэ гэдэг утга санаа бидэнд ямагт тодорхой байдаг. 
Энэ бол бид зөвхөн сайн төлөвлөсөн, хяналттай, чанартай үйл ажиллагаа явуулдаг төдийгүй, хийж буй алхам бүрд ёс зүйг дээдэлж, үнэнч шударгыг эрхэмлэдэг гэсэн үг юм. 
Мөн бид зөвхөн энэхүү Ёс зүйн дүрэмд дурдсан зарчим, хэм хэмжээг мөрддөг байгууллагуудтай хамтран ажилладаг. Энэхүү Ёс зүйн дүрмийн дагуу бид бүхий л үйл ажиллагаандаа хяналт тавьдаг. Аливаа ажлыг зөв хийх нь [Байгууллага]-н цорын ганц сонголт биш юм. Энд ажиллана гэдэг нь үнэт зүйлсээ дээдлэн, энэхүү баримт бичигт заасан ёс зүйн дүрмийг дагаж мөрдөхөөр амлалт өгч байгаа хэрэг юм. Бидний үнэт зүйлсийг дэмжиж, шилдэг хамт олон болоход тусалсанд баярлалаа.
I. Танилцуулга 

[Байгууллага] нь *энд байгууллагынхаа товч танилцуулгыг (1-2 өгүүлбэр) багтаан бичиж, статусыг тодорхойлон (жишээ нь: ТББ, Ашгийн Бус Байгууллага), алсын хараа, гол үүрэг амлалтын талаар бичнэ үү. Бичсэний дараа шараар тодруулсан зааврыг устгана уу*
Энэхүү Ёс зүйн дүрмийн зорилго нь ажилтнуудад зөвшөөрөгдөх зан байдлын хэм хэмжээний талаар тодорхой удирдамж өгөх явдал юм. Энэхүү дүрмийг зөрчих эсвэл, хүлээн зөвшөөрөгдөөгүй аливаа зан байдал гаргасны үр дүнд сахилгын арга хэмжээ авах боломжтой бөгөөд, цаашлаад ажлаас халж болно.

II. Хамрах хүрээ
Ёс зүйн Дүрэм (цаашид Дүрэм гэх) нь үндсэн болон хагас цагийн, сайн дурын ажилтнууд, дадлагажигч, зөвлөхүүд, удирдах байгууллагын гишүүд болон манай байгууллагын нэрийн өмнөөс ажиллаж буй хүмүүс, эсвэл төсөлд зочилж буй хүмүүст бүрэн хамаарах бөгөөд цаашид “Ажилтан” гэж нэрлэнэ[footnoteRef:1]. Энэхүү Дүрмийг [байгууллага]-тай холбоотой аливаа асуудалд, ажлын болон ажлын бус цагаар ажил үүрэг хэрэгжүүлэхэд дагаж мөрдөнө. [1:  Энэхүү бодлогын баримт бичгийн зорилгын дагуу "ажилтан" гэсэн нэр томьёонд холбогдох бүх боловсон хүчин, түүний дотор гадны ажилтнуудыг хамруулна.] 

Энэхүү бодлогын баримт бичгийн үндсэн зарчмууд гуравдагч талд ч мөн хамаарна. *Гуравдагч талын ёс зүйн үндсэн зарчмуудаас дэлгэрэнгүй мэдээллийг авна уу* 
III. Нэр томьёо 
Нэмэлт нэр томьёог хавсралт I. – Нэр томьёо (энэ дүрэмд хавсаргасан) хэсгээс үзнэ үү 


I. Бидний үйл ажиллагаа дараах үндсэн зарчимд тулгуурлана
· Хүмүүнлэг 
Хүнд зовлон бэрхшээл тулгарсныг ирүүлсэн тохиолдол бүрд шийдвэрлэх ёстой. 
Бидний үйл ажиллагааны зорилго бол хүний амь нас, эрүүл мэндийг хамгаалах, хүний оршихуйг хүндэтгэх явдлыг баталгаажуулах юм.
· Төвийг сахих
Улс төр, арьс өнгө, шашин шүтлэг, үзэл суртлын шинж чанартай маргаан, зөрчилдөөнд оролцохгүй бөгөөд аль нэг талыг дэмжихгүй. 
· Шударга байдал
Бидний үйл ажиллагаа зөвхөн зайлшгүй шаардлагад үндэслэн, нэн яаралтай тохиолдлуудыг урьтал болгон, үндэс угсаа, арьс өнгө, хүйс, шашин шүтлэг, анги давхарга, улс төрийн үзэл бодлоор үл ялгаварлан явагдах ёстой. 
· Хараат бус байдал
Хүмүүнлэгийн үйл ажиллагаа явуулж буй бүс нутаг дахь аль ч оролцогчийн улс төр, эдийн засаг, цэргийн эсвэл өөр бусад зорилгоос бидний үйл ажиллагаа хараат бус байх ёстой.

II. Ёс зүйн хэм хэмжээ  
Ажилтнууд доорх Хавсралт I.-д заасан аливаа хүлээн зөвшөөрөгдөөгүй зан үйлээс зайлсхийх, мөн дараах хэм хэмжээг дагаж мөрдөх үүрэгтэй. 
· Бидний итгэл үнэмшил, бодлого, үнэт зүйл, эрхэм зорилго, алсын хараатай нийцсэн хувийн болон мэргэжлийн зан үйлийн дээд хэм хэмжээ
Ажилтнууд ажил үүрэг гүйцэтгэх үеэр болон ажлаас гадуур үед байгууллагын нэр хүндийг сахин хамгаалах ёстой. 
Бүх хүмүүст хүндэтгэлтэй хандаж, яс үндэс, хүйс, шашин шүтлэг, нийгмийн байдал, арьс өнгө, үндэс угсаа, нас, хөгжлийн бэрхшээл, бэлгийн чиг хандлага болон бусад онцлогоор ялгаварлан гадуурхах хэлбэрийг хүлээн зөвшөөрөхгүй. 
Бидний үйл ажиллагаанд оролцож буй хүн бүрийн, тухайлбал хүүхдүүд ба зорилтот бүлгийн хүмүүсийн сайн сайхны төлөө, тэднийг хөтөлбөрүүдийн хүрээнд дэмжиж ажиллах шаардлагатай. Бие махбодын, бэлгийн, сэтгэл санааны хүчирхийлэл, эсвэл үл хайхрах зэргээр хор хөнөөл учруулж болзошгүй аливаа зан үйлийг хориглоно.
Ажилтнууд холбогдох бүх хууль тогтоомж, соёлын хэм хэмжээг дагаж мөрдөх үүрэгтэй. Хууль тогтоомж ба соёлын хэм хэмжээ нь хүний үндсэн эрх болон энэхүү дүрмийн хэм хэмжээ, зарчмуудтай зөрчилдөж, эсвэл зөрчиж байгаа тохиолдолд энэ талаар удирдлагад мэдээлэхийг хүсье. *мөн энд удирдлагын оронд танай байгууллагад ийм асуудал хариуцсан шийдвэр гаргах албан тушаалтан байдаг бол бичиж болно. Жишээ нь. Хүний нөөцийн менежер, Аюулгүй байдлын зохицуулагч гэх мэт. Дараа нь зааврын текстийг устгана уу*
Ажилтнууд улс төр, арьс өнгө, гарал үүсэл, шашин шүтлэг, үзэл бодлын шинж чанартай маргаанд оролцох ёсгүй. Манай байгууллага тусламж үзүүлэхдээ улс төрийн болон шашны тодорхой үзэл баримтлалаас ангид байна. 

Ажилтнууд үргэлж оновчтой үг хэллэг хэрэглэн, өөрсдийн байр суурь болон нөхцөл байдалд тохируулан хувцаслаж, байгууллагынхаа талаар эерэг ойлголт бий болгох ёстой.

Ажлын байранд болон байгууллагын машинд мөн ажил үүргээ гүйцэтгэж байх үед хууль бус бодис хадгалах, түгээх, хэрэглэхийг хатуу хориглоно. Согтууруулах ундаа хэрэглэсэн, эсвэл аливаа хууль бус бодисын нөлөөн дор ажиллах хориотой.

· Хууль бус үйл ажиллагаа, эсвэл [Байгууллага]-ын ажилд саад учруулж болзошгүй үйл ажиллагаанд оролцохгүй  
Аливаа хууль бус үйл ажиллагаа, эсвэл гэмт хэрэгт оролцох, дэмжлэг үзүүлэхийг хүлээн зөвшөөрөхгүй. Хүүхэд, эсвэл насанд хүрэгчдийн хүчирхийлэл, аливаа хэлбэрийн мөлжлөг болон хүний үндсэн эрхийг зөрчсөн ямар ч үйл ажиллагааг хориглоно. 
Байгууллагын нэр хүндэд сөргөөр нөлөөлж болзошгүй аливаа зохисгүй байдал, үйлдлээс зайлсхийх ёстой.
· [Байгууллага]-ын ажил, нэр хүндтэй холбоотой ашиг сонирхлын зөрчил болон авлигаас ангид байх
Аливаа авлига, залилан мэхлэх үйлдлийг хүлээн зөвшөөрөхгүй.
Ажилтан хувийн ашиг орлого олохын тулд албан тушаалаа урвуулан ашиглаж болохгүй бөгөөд хувийн ашиг сонирхол нь байгууллагын эрх ашигтай зөрчилдөх нөхцөл байдлаас зайлсхийх ёстой. 
*Дэлгэрэнгүй мэдээллийг Авлигатай тэмцэх бодлого, Ашиг сонирхлын зөрчлийн бодлогоос авна уу*
· Аливаа бэлгийн мөлжлөг, хүчирхийллээс ангид байх 
Ажилтан ба дэмжлэг авагч /төслийн оролцогч/ нарын хооронд бэлгийн харилцаа үүсэх нь байгууллагын үйл ажиллагаанд итгэх итгэлийг хөсөрдүүлж болзошгүй тул ийм харилцааг хүлээн зөвшөөрөхгүй. 
Бэлгийн харьцаанд орохыг зөвшөөрөх насыг ихэвчлэн тухайн улсын хуулиар тогтоодог. Бусад бүх тохиолдолд (хэрэв зөвшөөрөгдсөн нас, гадаадад байгаа хүмүүсийн хувьд тодорхойгүй бол) 18-аас доош насны хүнтэй бэлгийн харьцаанд орохыг хүлээн зөвшөөрөхгүй. Хүүхдийн насыг буруу таамагласан гэх нь зөвтгөх шалтгаан биш юм. Мөнгө, бараа, үйлчилгээгээр солилцоо хийн бэлгийн харилцаанд орохыг хүлээн зөвшөөрөхгүй.
*Бэлгийн хүчирхийлэл, мөлжлөгөөс урьдчилан сэргийлэх бодлого болон Ашиг Сонирхлын зөрчлөөс урьдчилан сэргийлэх бодлогоос дэлгэрэнгүй мэдээлэл аваарай*

· Бусдыг дээрэлхэх, дарамтлах, ялгаварлан гадуурхах, айлган сүрдүүлэх, доромжлохыг хориглоно 
Манай ажилтнуудын үйл ажиллагаа шударга, үнэн байх ёстой. Бүх хүмүүст хүндэтгэлтэй хандаж, гутаан доромжлох, мөлжлөгийн шинжтэй зан үйл гаргах ёсгүй.
Бие махбодын хүчирхийллийн аль ч хэлбэр, аргагүй хамгаалалтаас бусад тохиолдолд хүлээн зөвшөөрөгдөхгүй бөгөөд ажлаас халах арга хэмжээ авна. Хүчирхийллийн шинж чанартай, зохисгүй, доромжилсон үг хэллэг амаар болон бичгээр бусдад хандан хэрэглэхийг хүлээн зөвшөөрөхгүй. 
· [Байгууллага]-ын өмч хөрөнгө, нөөц болон мэдээллийн төлөө хүлээх хариуцлага 
Ажилтнууд байгууллагын холбогдох бодлого, журмын дагуу байгууллагын өмч хөрөнгө, санхүүгийн болон бусад нөөцөд хариуцлагатай, тооцоотой хандан ашиглах ёстой.  
Байгууллагын тоног төхөөрөмж, аливаа хууль бус үйл ажиллагаанд, түүний дотор аливаа хэлбэрээр дарамт үзүүлэх, айлган сүрдүүлэх, доромжилсон утга агуулгатай үйл ажиллагаа болон сэтгэгдэл бичихэд ашиглагдах ёсгүй. 
Аливаа хариуцсан төслийн бараа, бүтээгдэхүүн болон үйлчилгээг зохих ёсоор ашиглагдах ёстой. [Байгууллага]-ын, эсвэл түүний ажилтай шууд холбоотой аливаа өмч хөрөнгөнд санаатайгаар эсвэл хайхрамжгүй хандсанаар учрах хохирлыг хүлээн зөвшөөрөхгүй.

Байгууллагын ажилтай холбоотой, аливаа хувийн болон нууц мэдээллийг хууль ёсны дагуу холбогдох аюулгүй байдлын журмыг баримтлан шаардахаас бусад тохиолдолд  байгууллагаас гадуур аман эсвэл бичгийн хэлбэрээр, хэвлэл мэдээллийн хэрэгсэл, нийгмийн сүлжээгээр болон бусад хэлбэрээр дамжуулан түгээхгүй. 
· Удирдан ажиллагсдын эрүүл мэнд, хамгаалал, аюулгүй байдлын төлөө хүлээх хариуцлага 
Ажилтнууд тухайн улс орон дахь аюулгүй байдлын удирдамжийг дагаж мөрдөх ёстой. 
Өөрсдийн болон багийн гишүүдийн эрүүл мэнд, аюулгүй байдалд учирч болзошгүй эрсдэлт нөхцөл байдлаас урьдчилан сэргийлэхэд анхаарч ажиллах ёстой. Түнш болон дэмжлэг авагч байгууллагууд мөн ижил хандлага баримтлах ёстой. 
· Ёс зүйн дүрмийг зөрчсөн тохиолдол бүрийг мэдээлэх үүрэг 
Дүрмийн аливаа зөрчилтэй холбоотой сэжигтэй болон батлагдсан тохиолдлуудыг Шүгэл үлээх бодлогын дагуу холбогдох сувгаар ахлах менежерт мэдээлэх үүрэгтэй. 
Хэрэв таныг буруу гэдгийг мэдэж байгаа зүйлийг хий гэж хэн нэгэн гуйвал БИТГИЙ хий! Танаас үүнийг хүссэн хүн хэн гэдгээс үл хамааран ямар нэг зүйл буруу гэдгийг мэдэж байгаа бол татгалзах ёстой. Та ийм хүсэлтийн талаар нэн даруй мэдэгдэх ёстой. 
Дүрэмтэй холбон худал, хилсээр гүтгэхийг хүлээн зөвшөөрөхгүй. Санаатай худал, эсвэл хорлонтой хилс мэдүүлгийг хүлээн зөвшөөрөх боломжгүй, зүй бус үйлдэл гэж үзнэ. 
Ёс зүйн дүрмийг зөрчсөн талаарх бүх мэдээллийг сайтар хянаж шийдвэрлэх ёстой. 


Хавсралт I. – Үл зөвшөөрөх зан, үйлийн төрлүүд, тогтсон нэршил, тэдгээрийн тодорхойлолт
Ёс зүйн дүрмийг зөрчих тохиолдол бүрд оновчтой тодорхойлолт байх нь нэгдсэн цэгцтэй ойлголтод хүрэхэд болон түүнийг мэдээлэх, ангилах, хариу арга хэмжээ авахад зайлшгүй шаардлагатай.  Дор жагсаасан зан үйлийн хэлбэрүүдийг "үл зөвшөөрөх зан үйл " гэж үзнэ.
Хүчирхийлэл 
Хүчирхийлэл бол хэн нэгнийг ямар нэгэн зүйлээр гэмтээх, гомдоох, сэтгэл зүйн дарамт, аюул учруулан зүй бусаар хандах явдал юм. Хүчирхийллийн хэд хэдэн хэлбэрүүд байдаг (бие махбодын хүчирхийлэл, хэл амаар дарамтлах, бэлгийн хүчирхийлэл, сэтгэл зүйн хүчирхийлэл гэх мэт), энэ бүгдийг эсвэл аль нэгийг нь үйлдсэн шалтгаан зориуд санаатайгаар, хайхрамжгүй байдлаас эсвэл үл тоомсорлохоос үүдэж болно.
Дээрэлхэх
Ажлын байранд дахь дээрэлхэх үзэгдэл бол нэг, эсвэл хэд хэдэн хүн өөр нэгний эсрэг чиглэсэн давтагдах хэв шинжтэй, зохисгүй хандлага, зан үйлдэл (амаар, бие махбодын болон бусад хэлбэрээр) юм. Үүнийг хамт олны дунд тухайн хүний нэр хүндэд халдаж, эрхийг зөрчсөн гэж үзнэ.

Ийм зан үйлдэл гаргасан тохиолдлыг ажил дээр нэр хүндэд халдсанд тооцож болох боловч, ганцхан удаагийн тохиолдлыг дээрэлхэх гэж үзэхгүй. 
Хууль ёсны удирдлага/ ажилтны эрх  үүрэг, хариуцлагыг хэрэгжүүлэх нь дээрэлхэх явдал биш юм.

Дараах зан үйлийн хэв маяг нь дээрэлхэх хэлбэрийн жишээ юм: 
· Үг хэлээр болон бичгээр дарамтлах, доромжлох
· Хамтран ажиллагсад дундаас онцлон таагүй хандах
· Халдах шалгах, тагнах, мөрдөх 
· Заналхийлсэн зан үйл 
· Айлган сүрдүүлэх
· Гүйцэтгэж буй ажлыг хэт хянаж, оролцох 
· Гутаан доромжлох 
· Ажил үүргээ гүйцэтгэхтэй холбоотой мэдээллийг өгөхгүй байх 
· Хүний ажлын агуулга, зорилтыг үндэслэлгүйгээр өөрчлөх эсвэл, удирдах
· Тухайн хүний хяналтаас гадуурх зүйлд буруутгах
· Ямар нэгэн цуурхал, хов жив тараан эсвэл доог тохуу хийн хохирогчийн нэр хүндэд халдах 
· Хохирогчийг чанга дуугаар шүүмжлэх, эсвэл хараалын үг хэлэх замаар ярих боломж олгохгүй байх 
· Хүнийг хувийн шинж чанар, онцлогоор доромжлох, шоолох, шүүмжлэх
·  Гадуурхах эсвэл хохирогч болгох

· Бусдад түрэмгий ааш авир гаргах, түүний дотор үндэслэлгүй уурлах, хашхирах 
· Хүчирхийлэх, эсвэл хүчирхийллээр заналхийлэх 
· Ажлын шинж чанартай, эсвэл хохирогчийн ажил гүйцэтгэх чадвартай холбоотой асуудлаар байнга өөртөө захируулан удирдахыг оролдох. Жишээ нь: хэт ачаалал өгөх, боломжгүй эцсийн хугацаа заасан зорилт тавих, ажлын талаарх мэдээллийг санаатайгаар нуун дарагдуулах, утгагүй эсвэл биелэх боломжгүй даалгавар өгөх. 
· Боломжтой үед эерэг санал хүсэлтийг тэнцвэржүүлэн боломжит шийдлүүдийг санал болголгүй ажлыг эцэс төгсгөлгүй шүүмжлэх 
· Бусдын өмнө хувь хүний чадвар, зан чанарыг шүүмжлэх
Хүүхдийн эсрэг хүчирхийлэл 
Хүүхдийг хүчирхийлэх, үл тоомсорлох, зарим үед хүүхэдтэй зүй бус харьцах гэж нэрлэдэг.
Үүнд бие махбодын болон/ эсвэл сэтгэл санааны зүй бус харьцаа, бэлгийн хүчирхийлэл, үл тоомсорлох, хайхрамжгүй хандах, арилжааны болон өөр бусад мөлжлөгийн хэлбэрээр хүүхдийн  эрүүл мэнд болон хөгжил, хувь хүний нэр төрд нь бодит болон болзошгүй хохирол учруулахдаа хариуцлага, итгэлцэл, эсвэл эрх мэдэл ашиглан хүч хэрэглэх үйлдэл юм. 
Хүүхэдтэй зүй бус харьцах гэсэн өргөн хүрээний тодорхойлолтын хүрээнд дараах дэд төрлүүдийг ялгаж үздэг: 
· Бие махбодын хүчирхийлэл бол хүүхдийг цохих, өшиглөх, сэгсрэх гэх мэтээр бодит эсвэл болзошгүй бие махбодын гэмтэл учруулах юм.
· Сэтгэл санааны хүчирхийлэл нь гутаан доромжлох, шийтгэх, заналхийлэх, дээрэлхэх, анхаарал, хайр халамж үзүүлэхгүй байх зэрэг байнгын болон хүнд хэлбэрийн сэтгэл санааны дарамт, нөлөөллийн улмаас хүүхэд, залуу хүний зан байдал, сэтгэл зүйн хөгжилд сөрөг үр дагавар, хохирол учруулахыг хэлнэ.
· Үл хайхрах нь хоол хүнс, дулаан, эмнэлгийн тусламж зэрэг үндсэн хэрэгцээг хангаагүйгээс хүүхэд, залуу хүний эрүүл мэнд, хөгжилд ноцтой хохирол учруулах 
· Бэлгийн хүчирхийлэл нь хүүхэд, эсвэл залуу хүнд дарамт, шахалт үзүүлэх, эсвэл бэлгийн харилцаанд албадан оролцуулах тохиолдолд үүсдэг. Энэ бол хохирогчид олон жилийн турш сөрөг үр дагавар үлдээх гэмт хэрэг юм. Бэлгийн хүчирхийлэл биечлэн, эсвэл онлайнаар хаана ч тохиолдож болно. Бэлгийн хүчирхийлэлд  хүчиндэх, таалах, хүүхдүүдийг садар самуунд уруу татах орно. Бэлгийн хүчирхийллийг ураг төрлийнхөн, гэр бүлийн бусад гишүүд, гэр бүлээс гадуурх хүмүүс үйлдэж болно 
· (Онлайн) Хүүхдийг бэлгийн зорилгоор гуйх хоргоох (эсвэл халамжлах) насанд хүрсэн хүн бэлгийн харилцаанд орох, бэлгийн үйл ажиллагаа эрхлэх, бэлгийн садар самуун материал үйлдвэрлэх зорилгоор хууль ёсны дагуу насанд хүрээгүй хүүхэдтэй уулзахын тулд мэдээлэл, харилцаа холбооны технологи ашиглан зориудаар уруу татах.
· Арилжааны болон бусад төрлийн хүүхдийн мөлжлөг ашиг олохын тулд хүүхдийг ямар нэг ажилд, эсвэл өөр бусад төрлийн үйл ажиллагаанд ашиглахыг хэлнэ. Хүүхдийн хөдөлмөр эрхлэлт Хүүхдийн хөдөлмөр эрхлэлтийн тухайд бид Хүүхдийн эрхийн тухай конвенцыг (цаашид Конвенц гэх) баримталж, хүүхдийн хөдөлмөр эрхэлж байгаа нь тэдний сурч боловсрох, амрах, тоглох эрх зэрэг бусад эрхийг нь хохироохгүй байхаар заасан. Үүний зэрэгцээ, конвенцод нэгдэн орсон улсууд ажил эрхлэх насны доод хэмжээ буюу доод насыг тогтооно гэдгийг хүлээн зөвшөөрч, бид энэ талаар өөрийн үйл ажиллагаа явуулж буй улсын холбогдох хууль тогтоомжийн дагуу ажиллахыг зорьж байна.

*Хүүхэд хамгааллын бодлогоос илүү дэлгэрэнгүй мэдээлэл авна уу* 

Ашиг сонирхлын зөрчил
Ашиг сонирхлын зөрчил гэдэг нь байгууллагын ажилтнууд хувийн ашиг хонжоо олохын тулд албан тушаал, байгууллагын нэр хүнд, эсвэл албан ёсны нэр, логог ашиглах явдал юм. Энэ нь дараах нөхцөл байдалд тохиолдож болно:
· Ажилтнууд, тэдний гэр бүлийн гишүүд, эсвэл найз нөхөд ил тод, шударга сонгон шалгаруулалтад ороогүй ч байгууллага болон түүний төслүүдэд бараа, үйлчилгээ нийлүүлэх боломжтой нөхцөлд.
· Ажилтнууд тогтсон, ил тод үйл явцыг тойрон, гэр бүлийн гишүүдээ шууд ажилд авах, эсвэл энэ үйл явцыг хянах боломжтой үед.
· Дэмжлэг авагчид ажилтнуудын гэр бүлийн гишүүд, эсвэл найз нөхөд байж болох ч , дэмжлэг авагчдыг сонгох тогтсон үйл явцыг тойрч гарах ёсгүй;  
· Дэмжлэг авагчдаас мөнгө зээлэх  
* Ашиг сонирхлын зөрчлийн бодлогоос илүү дэлгэрэнгүй мэдээлэл авна уу* 
Авлига  
Авлига гэдэг нь аливаа хүн хувийн ашиг сонирхлын төлөө итгэмжлэгдсэн эрх мэдлээ урвуулан ашиглах явдал юм.
Үүнд, гуравдагч этгээдээс, эсвэл түүнд ямар нэг үр дүнд хүрэхэд шударга бусаар, хуулиас гадуур, эрх мэдлээ ашиглан ямар нэг тохиролцооны хүрээнд давуу байдал олгосны хариуд урамшуулал хэлбэрээр санхүүгийн эсвэл биет бэлэг, зээл, шагнал, байр суурь, эсвэл өөр бусад зүйл санал болгох, гаргаж өгөх, шаардах эсвэл хүлээн авах хамаарна.Тухайлбал, үүнд дараах зүйлсийг хамааруулна :
· Хээл хахууль ба хээл хахуулийг хүлээн зөвшөөрөх, байгууллагын хийж, гүйцэтгэж буй бараа, үйлчилгээ эсвэл тусламжийн хариуд тал засах, хэт их бэлэг сэлт өгөх. 
· Давуу байдал олгох, эсвэл хүлээн авах, түүний дотор гэрээний төлбөрийн нэг хэсгийг буцааж өгөх ("хувь хүртээх")
· Төлбөр хөнгөвчлөх 
· Луйвар ба завших (итгэмжлэгдсэн хөрөнгийг хувийн хэрэгцээнд ашиглах)
· Өрсөлдөөнийг багасгах тохиролцоо 
· Сүрдүүлэн булаан авах, мөнгө угаах
*Дэлгэрэнгүй мэдээллийг Авлигатай тэмцэх бодлогоос хүлээн авна уу*
Ялгаварлан гадуурхалт 
Ялгаварлан гадуурхалт гэдэг нь хөгжлийн бэрхшээл, гадаад төрх байдал зэрэг хувийн шинж чанар болон, үндэс угсаа, шашин шүтлэг гэх мэт бүлгийн онцлог шинж чанараар хувь хүн, эсвэл бүлэг хүмүүст тэгш бус хандах явдал юм. Ялгаварлан гадуурхалтын хэлбэр хязгааргүй ч, нийтлэг жишээ гэвэл ажил эрхлэлт, хөтөлбөр боловсруулах шийдвэр гаргахдаа дараах хүний онцлог байдалд үндэслэн гэр бүлийн байдал, арьсны өнгө, цөөнхийн бүлгийн харьяалал, хүйс, шашин шүтлэг эсвэл шашингүй байдал,  үндэстэн угсаатны гарал үүсэл, иргэний харьяалал, гэрлэлтийн байдал, төрөлт, бэлгийн чиг хандлага, нас, хөгжлийн бэрхшээл, улс төрийн итгэл үнэмшил, нийгэм эдийн засгийн байдал, харьяалагддаг нийгмийн бүлэг давхарга, ХДХВ болон ДОХ-ын халдвар, эсвэл өөр бусад өвчтэй эсэх, гадаад төрх, эсвэл амьдралын хэв маягаар ялгаварлах багтна.   
 Ялгаварлан гадуурхах жишээг дараах байдлаар дурдаж болох ч үүгээр хязгаарлагдахгүй: 
· Нөхцөл байдлыг зохих ёсоор үнэлээгүй, эсвэл нөхцөл байдлын дүн шинжилгээнд үндэслээгүй хөтөлбөрүүд нь эмэгтэйчүүдээс илүү эрэгтэйчүүдэд ашиг тусаа өгөх, эсвэл эсрэгээр нь үр дүнд хүргэдэг.
· Ажилд авахад нэг шашин шүтлэг эсвэл угсаатны бүлгийг өөр угсаатан эсвэл бүлгийн гишүүдээс илүүд үзэх 
· ХДХВ ба ДОХ-ын байдалд үндэслэн хүмүүсийг гутаан доромжилж, үйлчилгээнд хамруулахаас татгалзах 
· Зөвхөн тодорхой угсаатан, шашин шүтлэг, улс төрийн бүлгүүдэд үйлчилгээ үзүүлэх
Мөлжлөг 
Мөлжлөг гэдэг нь эрх мэдэл, байр сууриа ашиглан нөлөөлөх, нөөцийг хянах, дарамтлах, хүч хэрэглэх, албадах замаар хэн нэгнийг өөрийн хүсэл сонирхол, сайн сайхны эсрэг ямар нэгэн зүйл хийхэд удирдан чиглүүлэх явдал юм. Үүнд төслийн туслалцааг түдгэлзүүлэхээр заналхийлэх, олон нийтэд тухайн хүний талаар худал мэдэгдэл хийхээр, эсвэл ажлын газар, хамт олны дунд сөрөг үр дагавар дагуулах зүйлсээр заналхийлэх багтана. 
Дараах хэлбэрүүд мөлжлөгийн жишээнд орох боловч, үүгээр хязгаарлагдахгүй:
· Дэмжлэг авагч, эсвэл хөтөлбөрт оролцогчид тусгайлан ашиг тус санал болгон хариуд нь далд буюу хариу нэхсэн ивээл (бэлгийн дур хүсэл биелүүлэх үүнд орно) эсвэл ажилтан, гуравдагч талд ашиг хонжоо шаардах.
· Хувь хүний шаардсаныг нь биелүүлэх хүсэлгүй байдал, түүнээс татгалзсантай холбоотой үр дагавар нь төслийн хүрээнд тусламж болон дэмжлэг авах эрх, ажил эрхлэх нөхцөлд нөлөөлөх заналхийлэл.
· Хүнд, аюултай, уртасгасан цагийн эсвэл албадан хөдөлмөрт хүүхдийг татан оролцуулах
· Эдийн засгийн болон өөр бусад олз, ашиг олох зорилгоор албадлагын болон хууран мэхлэх аргаар хүүхэд, эмэгтэйчүүд, эрэгтэйчүүдийг зарах, худалдаалах, тээвэрлэх.  
Залилан 
Залилан бол ажилтан эсвэл гуравдагч талын хулгай, сан хөрөнгө эсвэл өөр бусад нөөцийг зүй бусаар ашиглах явдал юм. Үүний тулд санхүүгийн баримт бичгийг буруу тайлагнах, эсвэл хулгай, зүй бус зарцуулалтын талаар нуун дарагдуулах зэргийн аль нь ч байж болно. 
Дараах жагсаалт залилангийн жишээнд орох бөгөөд, үүгээр хязгаарлагдахгүй:  
· Сан хөрөнгийн, эсвэл өөр бусад өмчийн хулгай
· Зардал, болон зарцуулалтыг хуурамчаар үйлдэх 
· Баримт бичгийг хуурамчаар үйлдэх, эсвэл өөрчлөх
· Бүртгэлийг устгах, арилгах
· Байгууллагын нөөц, эсвэл сан хөрөнгийг хувьдаа зүй бусаар ашиглах  
· Байгууллагатай ажил хэргийн холбоотой гуравдагч этгээдэд давуу эрх олгосны хариуд түүнээс бэлэн мөнгө, бэлэг, эсвэл өөр бусад ашиг харах, хүлээн авах. 
· Шантаачлах нийнтэглэх, авлигалах, айлган сүрдүүлж юм салгах.  
· Хэт их үнэ, төлбөрийг хувийн ашиг олох зорилгоор гуравдагч этгээдэд төлөх
*Авлигатай тэмцэх бодлогод дэлгэрэнгүй тайлбарласан залилан мэхлэх үйлдлүүд нь хүлээн зөвшөөрөгдөхгүй*
Эргүүлдэх тордох
Эргүүлдэх тордох гэдэг нь ангуучлах шинж чанартай үйл ажиллагаа бөгөөд өөр нэгнийг илүү тусгаарлагдсан, хамааралтай, итгэмтгий, мөн хүчирхийлэлд өртөхүйц нөхцөл байдалд  оруулдаг. Гол зорилго нь нөгөө хүнийг дараагийн алхам болох хүчирхийлэлд (жишээлбэл, бэлгийн болон санхүүгийн) бэлтгэх явдал юм. Тиймээс эргүүлдэн тордогчийн хийх хамгийн эхний алхам бол нөхөрлөл, итгэлцлийг бий болгох явдал юм.
Үзэн ядсан үг яриа 
Үзэн ядсан үг яриа нь арьсны өнгө, шашин шүтлэг, удам угсаа, үндэс угсаа гарал, бэлгийн чиг хандлага, хүйсийн баримжаа, хөгжлийн бэрхшээл зэрэг тодорхой шинж чанарын үндсэн дээр хүчирхийлэл, үзэн ядалтыг олон нийтэд өдөөн турхирахыг (ихэвчлэн онлайнаар хийдэг) хэлнэ.
Дарамтлах дээрэлхэх  
Дарамтлах бол  гарал угсаа, цөөнхийн бүлгийн харьяалал, бэлгийн харилцаа, хүйс, шашин эсвэл шашингүй байдал, гадаад өнгө төрх, үндэсний болон угсаатны гарал, хэл , гэрлэлтийн байдал, гэр бүлийн байдал, бэлгийн чиг хандлага, нас, хөгжлийн онцлог бэрхшээл, улс төрийн итгэл үнэмшил, нийгэм эдийн засгийн байдал, нийгмийн давхрага, ХДХВ, ДОХ-ын халдвар авсан байдал, эсвэл бусад өвчин эмгэг, биеийн гадаад төрх байдал,  амьдралын хэв маяг гэх мэт хувийн шинж чанарт нь үндэслэн хүний нэр төрд халдах, айлган сүрдүүлэх, дайсагнах, доромжлох зорилготой, гадуурхсан орчныг бий болгож буй зохисгүй зан үйлдэл юм. Ийм байж боломгүй үйлдэл нь үйл хөдлөл, шаардлага, хэлсэн үг, дохио зангаа эсвэл уриа, зураг эсвэл өөр зүйлсийг ашиглан үзүүлэх, тараахаас бүрдэж болно. Дээр дурдсан үйлдлээс татгалзсан эсвэл оролцсон этгээдэд таагүй хандах нь мөн адил дээрэлхэх, дарамтлах зохисгүй үйлдэлд хамаарна.
Ямар ч хүн энэ төрлийн дарамт шахалтын золиос болж болно. Дарамтлах дээрэлхэх ганц удаагийн тохиолдол, эсвэл давтан үйлдлүүд байж болно. Энэ нь олон хэлбэрийг агуулдаг бөгөөд бичиж тэмдэглэсэн баримт бичиг, мэдээллийн технологийн хэрэглээ, электрон шуудан, текст, мессеж, гэрэл зураг, зурагтай холбоотой байж болно.
Олон хэлбэрийн зан үйлдэл нь дотроо дарамтлах, дээрэлхэхийг агуулж болно. Тэдгээрээс дурдвал:
· Хэл амаар доромжлох - хошигнол, сэтгэгдэл, шоглоом, эсвэл дуу 
· Бичгээр дарамтлах - үүнд бичиж тэмдэглэсэн мессеж, электрон шуудан захиа, эсвэл мэдэгдэл орно 
· Бие махбодын дарамт – мөрлөх, түлхэх эсвэл ямар нэгэн хэлбэрээр халдах 
· Айлган дарамт шахалт үзүүлэх - дохио зангаа, байр сууриа илэрхийлэх эсвэл заналхийлэх байдал 
· Зурагт хуудас, эмблем, тэмдэг гэх мэт харагдахуйц үзүүлэн дэлгэц 
· Хувь хүний хувьд зохисгүй гэж үзсэн байдлаар биеэ авч явахыг шаардах, дарамтлах. Жишээлбэл, тухайн хүнийг угсаа гарал, шашин шүтлэгт тохиромжгүй байдлаар хувцаслахыг шаардах.
Хууль бус үйл ажиллагаанууд
Хууль тогтоомж, ялангуяа эрүүгийн хууль тогтоомжид харшлах, эсвэл албан ёсны дүрэм, журмаар хориг арга хэмжээ аваагүй байгаа үйл ажиллагаа.
Хүн худалдаалах 
Хүн худалдаалах гэдэгт  элсүүлэх, тээвэрлэх (үүний дотор буцаан тээвэрлэлтийг гүйцэтгэхгүй байх) шилжүүлэх, байршуулах, эсвэл  хүмүүсийг хүч хэрэглэн авахдаа сүрдүүлэх, хүчирхийлэх, түүний дотор өөр бусад хэлбэрийн албадлага, хулгайлах, залилан мэхлэх, хуурах, арга хэрэглэн албан тушаал урвуулан ашиглах, сул талыг ашиглах, эсвэл төлбөр авах өгөх, ашиг хүртээх замаар өөр бусдад хяналт тавьж байгаа этгээдийг худалдан авах зэрэг орно. 
Айлган сүрдүүлэх
Айлган сүрдүүлэх гэдэг нь хэн нэгнийг сайн дураар хүлцэнгүй болох, айдас хүйдэст автан дуулгавартай болгох үйлдэл юм. Айлган сүрдүүлэх гэдэг нь өөр хүнд айдас төрүүлэх эсвэл дутуу, сул дорой байдлыг мэдрүүлэх заналхийлэл, эсвэл түүний гэр бүл, найз нөхдөдөө үзүүлэх үр дагавар, хорт уршгаас айдас төрүүлэхийг хэлнэ. Айлган сүрдүүлэх үйлдлүүд нь аман, аман бус эсвэл бие махбодын байж болно. 
Орчин үеийн боолчлол 
Орчин үеийн боолчлолд хэн нэгэн хүн нөгөө хүний эрх чөлөөг булааж буй нөхцөл байдал хамаарна. Өөрийгөө хариуцах эрх чөлөө, тодорхой ажлаас татгалзах, эсвэл ажиллахаа болих эрх чөлөөг булааснаар  тэднийг ашиглах, мөлжих боломж бүрдэнэ. Эрх чөлөөг заналхийлэл, хүчирхийлэл, албадлага, эрх мэдлээ урвуулан ашиглах, хууран мэхлэх замаар булаадаг.
Бэлгийн хүчирхийлэл 
Бэлгийн хүчирхийлэл гэдэг нь хүч хэрэглэсэн, албадсан эсэх, тэгш бус нөхцөл байдал зэргээс үл хамааран бэлгийн шинж чанартай заналхийлэл, бодит халдлагыг хэлнэ. 

Үүнд тухайн хүн зөвшөөрөөгүй, зөвшөөрөхийг хүсээгүй, эсхүл албадлага шахалтад орсноос үүдсэн хүчирхийлэл, бэлгийн үйлдлүүд орно. 
Бэлгийн мөлжлөг
Бэлгийн мөлжлөг гэдэгт эмзэг байдал, эрх мэдэл хүчний ялгавартай байдал, эсвэл итгэлийг ашиглан өөр нэгнээс бэлгийн дур таашаал мэдрүүлэхийг шаардах, эсвэл шахсан бодит үйлдэл болон хүчирхийллийн оролдлого орох боловч, үүгээр хязгаарлагдахгүй ба хэн нэгний бэлгийн мөлжлөгөөс мөнгө, улс төрийн болон нийгмийн ашиг хонжоо олох явдал юм. 
Бэлгийн дарамт  
Бэлгийн дарамт бол аливаа зохисгүй хэлбэрийн, бэлгийн шинж чанартай, аман болон аман бус, эсвэл бие махбодын үйлдэл юм. Ганц удаагийн тохиолдол бэлгийн дарамт болж болзошгүй юм. Олон хэлбэрийн зан үйл нь бэлгийн дарамтыг бүрдүүлж болох бөгөөд, үүнд:
· Бэлгийн шинж чанартай өөр хүний биед хүрэх, тодруулбал шаардлагагүй тохиолдолд хүрэх, алгадах эсвэл чимхэх, илэх зэрэг зохисгүй үйлдэл, хүчирхийлэх, бэлгийн харилцаанд орох.
· Бэлгийн шинж чанартай аман үйлдэл. Үүнд хүсээгүй бэлгийн хүчирхийлэл, бэлгийн харилцаанд орох санал, эсвэл дарамт, ажлын байрнаас гадуурх нийгмийн үйл ажиллагааг үргэлжлүүлэх саналууд, дургүй хүргэсэн эсвэл доромжилсон сээтэгнэл, далд утгатай дохио сануулга, бүдүүлэг сэтгэгдэл тайлбар.
· Бэлгийн шинж чанартай аман бус үйлдэл. Үүнд садар самуун, бэлгийн дур хүсэл илэрхийлсэн зураг, объект, бичмэл материал, олон нийтийн мэдээллийн хэрэгслийн нийтлэл, цахим шуудан эсвэл мессеж зэрэг орно. Үүнд, дооглох, ширтэх, шүгэлдэх, бэлгийн дур хүсэл илэрхийлсэн дохио зангаа ч багтана.
· Бэлгийн харьцааны агуулгатай үйлдэл. Үүнд ажилтныг хүйсээр нь гутаан доромжилсон, дооглож тохуурхсан, айлган сүрдүүлсэн, бие махбодын хувьд хүчирхийлсэн үйлдэл, тухайлбал, хүйсийн доромжлол, хүчирхийлэл зэрэг зан үйлдлийг багтаан ойлгож болно
Бэлгийн хүчирхийлэл
Бэлгийн хүчирхийлэл гэж хохирогчтой харьцах харьцаанаас үл хамааран аливаа хүн албадлага ашиглан хүний хүсэл, сонирхлын эсрэг чиглэсэн буюу чиглүүлсэн, аливаа бэлгийн харилцаатай холбоотой үйлдэл, бэлгийн харилцаанд орох ородлого, хүсээгүй анхаарал, сексийн талаарх сэтгэгдэл, хүний наймааны үйлдэл зэрэг гэр, ажлын байр болон түүгээр хязгаарлагдахгүй аливаа орчинд болсон үйлдлийг тодорхойлно.  

Бэлгийн хүчирхийллийн өргөн хүрээний үйлдэл нь янз бүрийн орчин, нөхцөлд тохиолдож болно. Үүнд, жишээлбэл: гэрлэсэн эсвэл болзоот харилцаатай үед хүчиндэх, танихгүй хүнд хүчиндүүлэх; бэлгийн хүчирхийлэл; албадан гэрлэх эсвэл хамтран амьдрах, түүний дотор хүүхдийн гэрлэлт; жирэмслэлтээс хамгаалах хэрэгсэл хэрэглэх, бэлгийн замын халдварт өвчнөөс хамгаалах бусад арга хэмжээ авах эрхийг үгүйсгэх; албадан үр хөндөлт; бэлгийн мөлжлөгийн зорилгоор албадан биеийг нь үнэлүүлэх, хүн худалдаалах.  


Миний бие Ёс Зүйн Дүрэм болон Үндсэн Бодлогуудыг анхааралтай уншиж, танилцсан бөгөөд эдгээр шаардлагыг дагаж мөрдөхийг зөвшөөрч, шаардлагатай ёс зүйн хэм хэмжээг сахин ажиллахаа амлаж байна. 
Ёс Зүйн Дүрэм, болон Үндсэн Бодлогуудын аливаа зарчмыг дагаж мөрдөөгүй тохиолдолд ажлаас халах хүртэл сахилгын шийтгэл ногдуулах боломжтой, шаардлагатай бол иргэний болон эрүүгийн байцаан шийтгэх арга хэмжээ авч болзошгүйг би ойлгож байна. 
Нэр: ……………………………………………………….
Гарын үсэг: ……………………………………………………….
Огноо: ……………………………………………………….
Байгууллага: ……………………………………………………….
Байршил: ……………………………………………………….


Бодлогын хэрэгжилтийг хянах жагсаалт  
Бодлогыг ажлын байранд хэрэгжүүлэхийн тулд түүнийг нийт ажилтнуудад хүргэх, тэдэнд бүрэн дүүрэн  ойлгуулахын тулд шаардлагатай сургалт зохион байгуулах явдал юм.
Бодлогоор ажилчдыг удирдан чиглүүлэхийн тулд нэгдсэн удирдлагаар сурталчлан хэрэгжүүлэх ёстой.

	БОДЛОГЫН БАРИМТ БИЧГИЙГ  БҮХ АЖИЛТНУУД ХҮЛЭЭН ЗӨВШӨӨРЧ, АШИГЛАХ БОЛОМЖТОЙ ЭСЭХ 
	☐

	Шинэ бодлого/ бодлогын шинэчилсэн хувилбарыг холбогдох бүх ажилтнуудтай хуваалцсан 
	 

	Тухайн бодлогын хуулбарыг эх хэлээрээ авах боломжтой бөгөөд, ажилчдад тайлбарласан болно. 
	 

	Бодлогыг баримт бичгийг хувилж ажлын байранд байрлуулсан 
	 

	Бодлогын хураангуй хувилбар нь ажилтнуудад сануулахад хэрэг болдог. Хэрэгтэй гэж үзвэл бодлогын эшлэлүүдийг оффисынхоо зарим хэсэгт байрлуулж болно, жишээ нь  гал тогооны өрөөнд ариун цэвэр, бусдыг хүндэтгэх тухай самбар байрлуулж болно. 
	 

	БОДЛОГЫН ТУХАЙ МЭДЛЭГ ОЙЛГОЛТ 
	 ☐

	Бодлогын хэрэгжилтийг хариуцсан ажилтан томилсон 
	 

	Холбогдох ажилтнууд бодлогын талаар сургалтад хамрагддаг. Сайн сургалтын хөтөлбөрүүд нь сургалтын явцыг хянах арга замыг бий болгож, ажилчдад хаана ойлгомжгүй байгаа талаар тодруулах боломжийг олгодог. Сургагч багш ажилтнууддаа бодлогыг тодорхой тайлбарлаж, тэдний асуултад хариулж чаддаг байх ёстой. Сургагч багш эцсийн зорилгодоо хүрсэн, өөрөөр хэлбэл ажилтнууд бодлогоо ойлгосон байхын тулд хэлэлцүүлгийн явцад үр дүнтэй харилцах нь маш чухал юм.
Энэ төрлийн баримт бичгийг аудиторууд ихэвчлэн шаарддаг тул дадлагажигчдаас сургалтын ирцийн хуудсанд гарын үсэг зурахыг сануулахаа бүү мартаарай 
	 

	Тухайн бодлого нь ажилтнуудаас юу хүлээж байгааг ойлгохын тулд сургалтын дараа ажилтнуудын санал хүсэлтийг цуглуулдаг. Хэрэв тэд зарим хэсгийг бүрэн ойлгохгүй байвал нэмэлт тайлбар өгнө үү (жишээлбэл, ганцаарчилсан сургалт, ажилтны уулзалтын үеэр асуудлыг тайлбарлах цаг гаргах).
	 

	Бодлогын хэрэгжилтийг дээд удирдлага хянаж, мөрдүүлнэ 
	 

	БОДЛОГЫГ ХҮЛЭЭН ЗӨВШӨӨРӨХ 
	☐

	Холбогдох ажилтны ажлын бүх гэрээнд уг бодлогыг (жишээ нь, гэрээний тусдаа догол мөр эсвэл түүний хавсралт хэлбэрээр) дурдах, хүлээн зөвшөөрөх/ зэрэг орно.
	 

	Үндсэн бодлогуудыг байгууллагын дотоод журамд хавсаргана 

